
Аннотация: Мақолада ўсмирлар ўртасидаги зиддиятларни олдини 

олишда оиланинг ўрни ҳақида сўз юритилиб, ушбу масалани муҳим 
эканлигини давлатимиз раҳбари биринчи вазифалардан бири сифатида “биз 
учун муқаддас бўлган оила асосларини янада мустаҳкамлаш, хонадонларда 
тинчлик-хотиржамлик, аҳиллик ва ўзаро ҳурмат муҳитини яратиш 
зарурлиги” ҳақидаги фикридан ҳам билиш мумкин. 

Калит сўзлар: муаммолар, ташқи   сабаблар, ахборот  оқими, узлуксиз  
телевизор  кўриш,  компютерда  ҳар  хил  ўйинлар  ўйнаш,  интернет  
тизимидаги  норасмий  сайтлар, оиладаги  иқтисод муаммо, ижтимоий, 
иқтисодий, сиёсий, маданий ва спорт борасидаги ислоҳотлар. 

Аннотация: В статье говорится о роли семьи в предотвращении 
конфликтов между подростками, а важность этого вопроса подтверждается 
мнением главы нашего государства о том, что одной из первоочередных 
задач является «необходимость дальнейшего укрепления основ семьи , что 
для нас свято, для создания атмосферы мира, согласия и взаимоуважения в 
домашнем хозяйстве». 

Annotation: The article refers to the role of the family in preventing conflicts 
between adolescents, and the importance of this issue is confirmed by the opinion 
of the head of our state that one of the priorities is "the need to further strengthen 
the foundations of the family, which is sacred to us, to create an atmosphere of 
peace, harmony and mutual respect in the household. 

бўлмиш оилада соғлом муҳитни яратиш бугунги куннинг долзарб 
вазифаларидан бири бўлиб қолмоқда. Хусусан, ушбу масалани муҳим 
эканлигини давлатимиз раҳбари биринчи вазифалардан бири сифатида “биз 
учун муқаддас бўлган оила асосларини янада мустаҳкамлаш, хонадонларда 
тинчлик-хотиржамлик, аҳиллик ва ўзаро ҳурмат муҳитини яратиш 
зарурлиги” ҳақидаги фикридан ҳам билиш мумкин. 

Оила ҳар бир халқ, элат ва миллатларнинг давомийлигини сақлайдиган, 
янги авлодни дунёга келтириб  баркамол ва комил шахс қилиб 
тарбиялайдиган, жамиятнинг асосий негизидир. Оила фарзандлар учун бир 
вақтнинг ўзида хам ҳаёт кечириш макони, ҳам таълим олиш манбаи бўлиб 
хизмат қилади. Шунингдек, оиланинг энг муҳим ва муқаддас вазифаларидан 
бири бу-фарзанд тарбиясидир. 

Оила – таълим ва тарбия маскани бўлиб, дунёга келган фарзанд оилада 
ахлоқ-одоб қоидаларини, ҳалоллик, поклик, меҳнатсеварлик, инсонпарварлик 
каби қадриятларни ўрганади. Шунинг учун оила давлатнинг асосий эътибор 
марказига тушиб, Ўзбекистон Республикаси Конституциясининг 63-
моддасида “Оила жамиятнинг асосий бўғинидир ҳамда жамият ва давлат 
муҳофазасида бўлиши” уни мустаҳкам ҳимояда эканлигини белгилаб беради. 
Жамиятнинг асосий бўғини бўлган оилани тинчлиги бу ўз навбатида давлат 
равнақини гарови ҳисобланади.  Аммо оилада ота-она ва фарзандлар 
ўртасидаги баъзи бир кўнгилсиз ҳолатлар ҳам борки, бу жамият ижтимоий 
ҳаётдаги салбий муҳитни келтириб чиқараётгани билан ачинарлидир. Бундай 
муаммолар асосан ўсмирлар ўртасида содир бўлиши ва унда оиланинг ўрни 
ва аҳамияти муҳим хисобланади. 

Биз юқорида оиланинг жамиятдаги ўрни ва аҳамияти хақида фикр 
юритдик, энди эса ўсмирлар ва улар ўртасидаги низоларни бартараф 
масалаларига тўхталиш масалани моҳиятини очиб беришга ёрдам беради. 

Бир қатор олимлар ўсмирлар ва улар ўртасидаги низоларни бартараф 
этишда оиланинг ўрни ҳақидаги масалаларни тадқиқ этганлар. Жумладан, 
Веналик психолог З.Фрейд ва унинг шогирдлари ўсмирлик даврини 
баҳолашда инсонга азалдан берилган қандайдир илк майл нишонаси 
сифатида вужудга келадиган ўз мавқеини белгилашда онгсиз интилишни энг 
муҳим асос деб ҳисоблайдилар. Бу интилиш гўёки худбинлик, бошқа 
кишиларни менсимаслик, пайдо бўлишига атроф-муҳит билан келиши 
олмасликка, ҳатто низоларга олиб келар, онгсизлик эҳтиёжлари ва майллари 
шахснинг фаоллигини белгилайди. Рус психологлари эса З. Фрейд 
назариясини мутлақо асоссизлигини таъкидлаб, ўсмирда имконият билан 
талабчанлик ўртасидаги келишмовчилик, ўзини кўрсатишга мойиллик ва ўз 
ички дунёсига киришининг намоён бўлиши билан ҳарактерланишини асослаб 
бердилар. 

Ўсмирлар билан ишлаш  азалдан  энг  долзарб  муаммолардан  бири  
бўлиб  келган. Бу  муаммонинг  юзага  келиш  сабабларини  чуқур  таҳлил  
қилар  эканмиз, энг  аввало, туғилган  боланинг  уни  дунёга  келтирган  
шахсларнинг  кимлиги, иккинчидан  у  қандай  ижтимоий  муҳитда  туғилиб  

вояга  етиб,  улғаётганлигига  эътиборни  қаратишимиз  лозим.  
Кўпчиликнинг  фикрига  кўра,  охирги  пайтларда  ўсмирлар  билан  боғлиқ  
муаммоларнинг  тез – тез  учраб  туриши  ва  улар  сонининг  кескин  
ошганлиги  тасдиқланмоқда.  Шунингдек,  бу  муаммони  бир қанча  ташқи   
сабабларга  боғлаш  мумкин,  яъни,  ҳозирги  вақтда  ахборот  оқимининг  
юқорилиги  (узлуксиз  телевизор  кўриш,  компютерда  ҳар  хил  ўйинлар  
ўйнаш,  интернет  тизимидаги  норасмий  сайтлар  орқали  ҳар  хил  номақбул  
ахборотларни  ўзлаштириш)  ёки  катталарнинг  эътибори,  оиладаги  иқтисод  
ва  ҳоказолар. 

Ўсмирлик даври – инсонни болаликдан ёшликка ўтувчи ва ўз навбатида 
бошқа даврлардан ўзининг нисбатан кескинроқ, мураккаброқ кечиши  билан 
фарқланиб турувчи давридир. Бу давр болаларнинг 5-8 синфларда ўқиш 
пайтларига тўғри келади ва 11-12 ёшдан 14-15 ёшгача бўлган давр оралиғида 
кечади. Айрим болаларда бу давр 1-2 йил эртароқ ёки кечроқ кузатилиши 
мумкин.  Ўсмирлик даври айрим махсус психологик адабиётларда “ўтиш 
даври”, “оғир давр”, “инқироз даври” каби номлар билан ҳам аталади. 

Ўсмирлик инсоннинг балоғатга етиш даври бўлиб, ўзига  хос хусусияти 
билан ривожланишнинг бошқа босқичларидан кескин фарқ қилади. Чунки 
камолотнинг ушбу палласида жисмоний ўсиш билан бирга ўсмирларда  
жинсий етилиш жараёни ҳам амалга оширилади. Ўсмирлик даврида 
бўладиган ушбу ўзгаришлар бола руҳиятига ва организмига таъсир кўрсатиб, 
бола бу даврда инжиқ, қайсар гапга кирмайдиган, жиззаки, ялқов каби салбий 
хусусиятларни ўзида намоён қилади ва ўсмирлар ўртасида 
тушунмовчиликлар юзага келишига сабаб бўлади. Буларни олдини олиш 
учун эса оилада ота-она асосан болага  бўш вақтидан   унумли  фойдаланиш  
йўлларини  ўргата   бориши  ва уни  ҳар доим  назорат қилиши, 
фарзандининг қизиқиш  ва  қобилиятларини  ҳисобга  олган  ҳолда  
тўгаракларга  қатнаштириши, ижтимоий  фойдали  меҳнат  турларидан  
унумли  ва  оқилона фойдаланишни ўргатиши, мактаб  ҳудудида  кўча-куйда, 
ўқитувчилар, тарбиячилар, ота-оналар жамоатчилик  назоратини  
кучайтириши ўсмирлар ўртасидаги низоларни олдини олишга ёрдам беради. 

Юқоридаги фикрлардан келиб чиқиб хулоса   қилиб   айтганда,  
ўсмирлар ўртасидаги   салбий   иллатларни  олдини   олиш  ва   уларни   
бартараф   этиш йўлида   қуйидаги тавсияларни беришимиз мумкин: 
биринчидан, ота-она болаларга нисбатан рағбатлантириш  методларидан 
фойдаланиш; иккинчидан,  оила, маҳалла ва мактаб ҳамкорлигини янада 
мустаҳкамлаш; учинчидан, мактабда  ўтказиладиган  турли  тадбирлар, ҳар-
хил  кечаларда, ўз  тенгдошлари  даврасида,  ўртоқлари   орасида  унга  сўз  
навбатини   бериш, уларда  фаол  бўлишини  таъминлаш; тўртинчидан, 
маҳаллаларда низолашувга мойиллиги бўлган ўсмирлар ўртасида оила ва 
махалла инспекторлари хамкорликда профилактик тадбирлар ўтказиш. 

